
19 AvM÷, 2011
মনমোহনের সফর 'দ্বিপক্ষীয় ইস্যুতে রাজনৈতিক দলগুলোর ঐকমত্য হতে হবে'

কূটনৈতিক প্রতিবেদক

ঢাকায় এক সেমিনারে বক্তারা বলেন, ভারতের সঙ্গে আলোচনায় বসার আগে রাজনৈতিক দলগুলোর সঙ্গে আলোচনা করে সরকারকে দ্বিপক্ষীয় বিভিন্ন ইস্যুর ওপর বাংলাদেশের অবস্থান বা সিদ্ধান্তগুলো তৈরি করতে হবে। এ ধরনের প্রস্তুতি নিয়ে ভারতের প্রধানমন্ত্রী মনমোহন সিংয়ের সঙ্গে প্রধানমন্ত্রী শেখ হাসিনার বৈঠক হলে বাংলাদেশ অনেক কিছু পেতে পারে। 
গতকাল বৃহস্পতিবার সকালে জাতীয় প্রেস ক্লাব মিলনায়তনে সাউথ এশিয়া ইয়ুথ ফর পিস আ্যান্ড প্রসপারিটি সোসাইটি (এসএওয়াইপিপিএস) আয়োজিত 'মনমোহনের আসন্ন সফর : বাস্তবতা ও সম্ভাবনা' শীর্ষক সেমিনারে বক্তারা এসব কথা বলেন। 
রাষ্ট্রদূত আশফাকুর রহমানের সভাপতিত্বে অনুষ্ঠিত সেমিনারে মূল প্রবন্ধ পাঠ করেন নর্থ সাউথ বিশ্ববিদ্যালয়ের প্রফেসর দিলারা চৌধুরী। বক্তব্য রাখেন দ্য ডেইলি সানের সম্পাদক সৈয়দ আনোয়ার হোসেন, বিশিষ্ট সাংবাদিক ও কলামিস্ট জগ্লুল আহ্মেদ চৌধূরী, দ্য নিউএইজের সম্পাদক নূরুল কবীর, দ্য ডেইলি স্টারের স্ট্র্যাটেজি বিষয়ক সম্পাদক ব্রিগেডিয়ার জেনারেল (অব.) শাহেদুল আনাম খান প্রমুখ। 

 
